
Vogošća, ul. Jošanička, br. 80; tel: 00387 33 586 413, fax: 586 444 

 
Broj: 14-11-1249/26 

Vogošća, 23.09.2026. godine 
 
Na osnovu člana 70. Zakona o javnim nabavkama BiH ("Službeni glasnik BiH" broj: 39/14, 
59/22 i 50/24), i čl. 71. i 125. Statuta Općine Vogošća ("Službene novine Kantona Sarajevo", 
broj: 27/14, 14/15, 9/20 i 23/24), Općinski načelnik dana 23.09.2026. godine donio je 
 
 

ODLUKU 
  O PONIŠTENJU OTVORENOG POSTUPKA NABAVKE SITNOG ALATA I INVENTARA 

 
Član 1. 
 

Poništava se Otvoreni postupak nabavke sitnog alata i inventara, broj: 14-11-1249/26, jer 
primljena ponuda nije prihvatljiva, a u skladu sa članom 69. stav 2. tačka e) Zakona o javnim 
nabavkama BiH ("Službeni glasnik BiH" broj: 39/14, 59/22 i 50/24). 
 

Član 2. 
 
Odluka o poništenju postupka nabavke će biti objavljena na web stranici Općine Vogošća, 
istovremeno s upućivanjem ponuđaču koji je učestvovao u postupku javne nabavke, u skladu sa 
članom 70. stav 6. Zakona o javnim nabavkama BiH. 
 
 

OBRAZLOŽENJE 
 
Općinski načelnik je dana 26.08.2026. godine donio Odluku o pokretanju Otvorenog postupka 
nabavke sitnog alata i inventara, zajedno sa objavljivanjem Obavještenja o nabavci i tenderske 
dokumentacije na Portalu javnih nabavki BiH dana 27.08.2026. godine pod brojem: 1353-1-1-
177-3-154/26. 
Sažetak Obavještenja o nabavci objavljen je u "Službenom glasniku BiH" broj: 65/26 od 
04.09.2026. godine. 
 
Tendersku dokumentaciju sa Portala javnih nabavki BiH je preuzelo 19 (devetnaest) ponuđača.  
Krajnji rok za dostavu ponuda bio je 17.09.2026. godine do 10:00 sati, te je izvršeno javno 
otvaranje ponuda, što je konstatovano Zapisnikom sa otvaranja ponuda od 17.09.2026. godine.  
  
Shodno navedenom Zapisniku sa otvaranja ponuda, Komisija za javne nabavke je konstatovala 
da je zaprimljena jedna ponuda i to ponuđača "Penny plus" d.o.o. Sarajevo, broj int. knjige 
14/26, sa ponuđenom ukupnom cijenom nabavke u iznosu od 19.933,41  KM bez uračunatog 
PDV-a. 
 
Nakon izvršenog otvaranja ponuda, Komisija za javne nabavke je pristupila analizi 
dokumentacije priložene uz ponudu, u smislu provjere njene validnosti, s obzirom na iskazane 
zahtjeve ugovornog organa u Tenderskoj dokumentaciji broj: 14-11-1249/26 iz augusta 2026. 
godine, odnosno pregledu ponude u skladu sa procedurama i pravilima utvrđenim Tenderskom 
dokumentacijom, te Zakonom o javnim nabavkama BiH i pripadajućim podzakonskim aktima. 

Detaljnim postupkom pregleda i ocjene ponuda, Komisija za javne nabavke je utvrdila da 
Ponuda ponuđača: 
- "Penny plus" d.o.o. Sarajevo 
ispunjava formalno-pravne uslove, odnosno zahtjeve ugovornog organa tražene Tenderskom 
dokumentacijom.  
 
Zatim je Komisija za javne nabavke pristupila razmatranju finansijskog dijela ponude ponuđača, 
te je izvršena računska provjera dostavljene ponude i utvrđeno je da postoji računska grešaka u 
Ponudi ponuđača "Penny plus" d.o.o. Sarajevo. 
 
Postupajući u skladu sa odredbom člana 17. stav 5. Uputstva za pripremu modela tenderske 
dokumentacije i ponuda ("Službeni glasnik BiH" broj: 90/14 i 20/15) Komisija za javne nabavke 
je izvršila ispravku računske greške, tako da: 
 

  Obrazac za cijenu ponude - Aneks 2 - Stavka 4. „Gips, količina - 5 kilograma, ponuđena 
jedinična cijena je 1,30 KM, a za ukupnu cijenu je upisan iznos 3,90 KM, a treba da stoji 6,50 
KM. 

   Obrazac za cijenu ponude - Aneks 2 - Stavka 63. „Vijak maš. Din933-6KT-8,8 8x80mm 10-1, 
količina - 50 komada, ponuđena jedinična cijena je 1,48 KM, a za ukupnu cijenu je upisan 
iznos 71,00 KM, a treba da stoji 74,00 KM. 

   Obrazac za cijenu ponude - Aneks 2 - Stavka 278. „Crijevo za vodu ½ 50 m, troslojno, količina 
- 50 metara, ponuđena jedinična cijena je 21,65 KM, a za ukupnu cijenu je upisan iznos 43,30 
KM, a treba da stoji 1.082,50 KM. 

   Obrazac za cijenu ponude - Aneks 2 – Rekapitulacija - Stavka „Ukupna cijena bez PDV-a“, 
upisan je iznos 19.933,41 KM, a treba da stoji 20.978,21 KM. 

   Obrazac za cijenu ponude - Aneks 2 – Rekapitulacija - Stavka „PDV po stopi od 17%“, upisan 
je iznos 3.388,68 KM, a treba da stoji 3.566,30 KM. 

   Obrazac za cijenu ponude - Aneks 2 – Rekapitulacija - Stavka „Ukupno sa PDV-om“, upisan je 
iznos 23.322,09 KM, a treba da stoji 24.544,51 KM. 

 
Ugovorni organ je akt broj:  14-11-1249/26  od 18.09.2026. godine dostavio ponuđaču "Penny 
plus" d.o.o. Sarajevo na davanje saglasnosti  za ispravku računske greške, a ponuđač "Penny 
plus" d.o.o. Sarajevo je aktom od 18.09.2026. godine dao saglasnost na ispravku računske 
greške. 
 

Član 2. stav (1) tačka l) Zakona o javnim nabavkama BiH ("Službeni glasnik BiH", broj 39/14, 
59/22 i 50/24) propisuje da je neprihvatljiva ponuda "čija cijena prelazi planirana, odnosno 
osigurana novčana sredstva ugovornog organa za nabavku ili ponuda ponuđača koji ne ispunjava 
kriterije za kvalifikaciju privrednog subjekta". 
 
U zvaničnom stavu Agencije za javne nabavke BiH objavljenom na web stranici Agencije za javne 
nabavke BiH od 28.04.2023. godine stoji: "također se neprihvatljivom ponudom smatra i ponuda 
čija cijena prelazi planirana, odnosno osigurana novčana sredstva ugovornog organa za nabavku.  
U otvorenom postupku javne nabavke i konkurentskom zahtjevu za dostavu ponuda, 
neprihvatljivost ponude se ocijenjuje u toku postupka, a u slučaju da je predviđena e-aukcija, 
neprihvatljivost se ocijenjuje prije zakazivanja e-aukcije". 
 
Tačkom 9.4.2. tenderske dokumentacije kao i u Aneksu 2 – Obrazac za cijenu ponude 
navedeno je da se jedinična cijena stavke ne smatra računskom greškom, odnosno ne može se 
ispravljati. 
 
Na osnovu iznesenog, obzirom da je procijenjena vrijednost nabavke utvrđena TD i kroz 
Obavještenje o nabavci u iznosu od 20.000,00 KM bez uračunatog PDV-a, Komisija za javne 
nabavke smatra  Ponudu ponuđača "Penny plus" d.o.o. Sarajevo neprihvatljivom u skladu sa 
odredbom člana 2. stav (1) tačka l) 2.) Zakona o javnim nabavkama BiH kao i člana 8.1.6. TD, 
jer ponuđena cijena prelazi planirana, odnosno osigurana novčana sredstva ugovornog organa 
za nabavku. 

Shodno iznesenom, Komisija za javne nabavke jednoglasno daje preporuku Općinskom 
načelniku da donese Odluku o poništenju Otvorenog postupka nabavke sitnog alata i inventara, 
iz razloga jer primljena ponuda nije prihvatljiva, a u skladu sa članom 69. stav 2. tačka e) 
Zakona o javnim nabavkama BiH ("Službeni glasnik BiH" broj: 39/14, 59/22 i 50/24). 
 
Pouka o pravnom lijeku: Ponuđač koji je učestvovao u postupku nadmetanja može radi zaštite 
svojih prava, u roku od deset dana od prijema Odluke o poništenju postupka nabavke izjaviti 
žalbu. Žalba se podnosi Uredu za razmatranje žalbi BiH putem ugovornog organa. 
 
 
 
             
                                                                                                                                                       

                                                                                 
 OPĆINSKI NAČELNIK 
 
  __________________ 

                                                                                                 Migdad Hasanović 
 
 
 
 
Dostavljeno: 
1. "Penny plus" d.o.o. Sarajevo                                          prodaja@pennyplus.com 
2. Nadležnoj Službi 
3. U dosije 
4. a/a    
 
 
 
 
Akt izradila: Meliha Čolpa 
__________________  
 
Akt kontrolisala: Đejna Sarač 
__________________         
 
Akt odobrila: Đejna Sarač 
__________________         

 
 
 
 
 
 
 
 
 
 
 
 
 
 
DOSTAVLJENI AKT JE ISTOVJETAN ORIGINALU KOJI SE NALAZI U SPISU PREDMETA  

 


